
Gedanken beim sitzen! 

 

I sitz und sitz 

mir follt nix ei 

denn wo nix is  

konn a nix sein. 

I sitz und sitz 

es is zum locha 

mir gfreit a nix 

wos soll i mocha. 

I steh beim Sessel  

soll i sitzen 

der is uralt  

und hot schon Ritzen. 

i steh beim Auto 

und will eine 

hob i mi ausgsperrt 

gonz alleine. 

I sitz beim Tisch 

es kimmt bald s` Essen 

Teller do 

Besteck vargessn 

 



Dö Suppn haaß 

des Schnitzl kold 

des Brot datsui 

is a scho old 

I sitz beim Dokta  

i hob Hitzn 

i glaub i kriag in O….(Orm) 

a Spritzn 

De Sunn geht auf 

de Sunn geht unta 

wann dös neht wa 

i wurd net munta 

Da Computer spinnt 

wos soll i mocha 

konn eam gut zuredn 

nur er wird locha 

A so a Kastl dos is gmocht 

fürs 1. Schuljohr, wa doch glocht 

die gern si spüln mit (Computer) Meis 

für an alten Herrn is des scho sch…..recklich 

 

 



I sitz allein 

auf einen Stein 

saß i auf einer Leiter 

gangs oben a net weiter 

I sitz alloa  

beim hl. Stoa 

da (bei wem regnts olwei) konn sichs net verbeissen 

dös Wetter heut, des is zum sch…. meissen 

S´hot wieder gregnt 

de Leit san hoam 

de Tisch san noss 

ma siecht bis Znoom 

Draussen rängts 

herinn is drucka 

i wart a Wäu 

und bleib dann hocka 

Do Schui san z`klein 

de drucken mächtig 

Schönheit muss leiden 

und dos mächtig 

 

 



I war beim Friseur  

und der sogt ganz nett  

scho lange net g’segn 

mit der Corona im Bett? 

I war beim Spar 

i war beim Billa 

nur beim  Hofer 

se’gns  mi nimmer 

Die Semmel dort 

die san aus Ungarn 

do tät i liaba 

fast verhungern 

De Kotz jogt de Meis 

 dös is a scheiß 

wann d’Meis jog‘n die Kozn 

brauchatz größere Tozzn 

I mach jetzt a Pausn 

und setz mi zur Jausn  

loss Qargln mir schmeka    

san guit zum varecka 

 

 



 

I sitz auf an Baam 

sans Zwetschkn, sans Nuß 

wie komm i jetzt ham 

i wüll kann Verdruss 

Der Baam g’hört in Nochbarn  

mit den bin i guit 

de wurmigen Zwetschken  

hom angfüllt mein Huit 

I sitz hintern Ofa 

und drauß is saukold 

i wort jetzt aufs Frühjohr  

des kummat jo bold 

I sitz im Cafe 

und drink dort an Tee 

a Tortn zum Essen 

darf i a net vargessn 

 

I war im Kino 

es waren dort viel Leit 

s’wor a sexfilm 

oba nix nei’s 



De Knödel werden kocht 

de Wuchteln werden bocha 

san beide zum Essen 

es muss nur wer mocha 

I war im Spital 

was soll ich dir sagen 

es is kaa Hotel 

owa s’sis zum ertragen 

Ich fahr mit dem Auto 

das hat einen Patschen 

muß nun nach Retz 

zu Fuß ich gar hatschen  

Wuchtel und Lins 

dös gibt’s heut zum Essen 

was willst du denn mehr 

 i bin drauf versessen 

Drüber der Grenz 

do wohnen die Bem 

haben eine andere Sprach 

du wierst es schon sehen 

 

 



 

A Mann der hat k heirat 

sie wor von do ent`n 

dös kind is zwa Johr alt 

und hat blonde Hoor 

Ihr sagts das reimt sich net  

woher wollts des wissen 

i habe mit den Satz 

a Stund fast verschissen 

Die Kinder zum Papa 

die reden oft tschechisch 

nur er verstets nicht 

ist der Sprache nicht mächtig 

I sitz grod beim fernsehn 

wos wird do heit brocht 

an blutigen krimi 

bis tief in die Nocht 

 

Dann kann i net schloffa 

i lieg allweil munta 

wer is jetzt da Mörder 

i komm nicht dahinter 

 



Um drei in da Fruhr 

da schlaf i dann ein 

pitsch nass is mein Leiberl 

mann soll  ängstlich net sein 

 Mei Gedicht hot 50 Strophen 

ös brauchts net daschrecka 

mir is nix mehr eingfolln 

drum hob i do aufghert 

 

 

 

 


